
A.L. 106 ta’ l-2010

ATT DWAR IL-PERITI
(KAP. 390)

Regolamenti ta’ l-2010 li jemendaw ir-Regolamenti dwar
il-Warrant ta’ l-Arkitetti u Inġinieri Ċivili (Periti) 

 
BIS-SAĦĦA tas-setgħat mogħtija bl-artiklu 20 ta’ l-Att 

dwar il-Periti, il-Ministru għar-Riżorsi u Affarijiet Rurali, wara 
konsultazzjoni mal-Kamra tal-Periti, għamel dawn ir-regolamenti 
li ġejjin:- 

1.  (1)  It-Titolu ta’ dawn ir-regolamenti hu Regolamenti ta’ 
l-2010 li jemendaw ir-Regolamenti dwar il-Warrant ta’ l-Arkitetti 
u Inġinieri Ċivili (Periti), u għandhom jinqraw u jiftiehmu ħaġa 
waħda mar-Regolamenti ta’ l-2000 dwar il-Warrant ta’ l-Arkitetti 
u Inġinieri Ċivili (Periti), hawn iżjed ’il quddiem msejjħa “ir-
regolamenti prinċipali”.  

(2)  L-iskop ta’ dawn ir-regolamenti hu sabiex 
jimplimentaw id-disposizzjonijiet ta’ l-Att ta’ l-2009 dwar Servizzi 
li jingħataw fis-Suq Intern.

2.  Minflok ir-regolament 1 tar-regolamenti prinċipali 
għandu jidħol dan li ġej:

“1.  It-titolu ta’ dawn ir-regolamenti hu Regolamenti ta’ 
l-2000 dwar il-Warrant ta’ Perit.”

3.  Fir-regolament 2 tar-regolamenti prinċipali, minflok it-
tifsira “Att”, għandu jidħol dan li ġej:

“Att” tfisser l-Att dwar il-Periti;

  4.  Minnufih wara r-regolament 2 tar-regolamenti prinċipali, 
għandu jiżdied dan ir-regolament ġdid li ġej:

2A. (1)  Il-Bord għandu jibgħat riċevuta dwar kull 
applikazzjoni għall-ħruġ ta’ warrant kemm jista’ jkun 
malajr, iżda f’kull każ mhux aktar tard minn ħmistax-il 
ġurnata minn meta jirċievi l-applikazzjoni:

Titolu u skop. 

A.L. 210 ta’ l-2000.

Jemenda r- regolament 
1 tar-regolamenti 
prinċipali.

Jemenda regolament 
2 tar-regolamenti 
prinċipali

Iżid ir-regolamenti 
2A, 2B,2C, 2D 
u 2E ġodda mar-
regolamenti prinċipali.

“Proċessar ta’ 
applikazzjo-
nijiet.

Iżda applikazzjonijiet għal warrant  jistgħu 
jsiru wkoll b’mod elettroniku fuq formola 
approvata mill-Bord. 

(2)  F’kaz li għal xi raġuni, l-applikazzjoni 
għal ħruġ ta’ warrant ma tkunx kompluta, il-Bord 
għandu javża lill-applikant u jitolbu jippreżenta 
d-dokumentazzjoni addizzjonali kollha meħtieġa 
biex l-applikazzjoni tigi proċessata, flimkien mal-
konsegwenzi li jsegwu, kemm-il darba l-applikant 
idum ma jipprovdi dawk id-dokumenti.

(3)  Jekk xi applikazzjoni għal ħruġ ta’ 
warrant tkun miċħuda, peress li din ma tkunx 
skond il-proċeduri jew il-formalitajiet meħtiega, 
il-Bord għandu, mill-aktar fis possibbli, javża lill-
applikant bil-miktub fejn jingħataw ir-raġunijiet 
għad-deċiżjoni.

2B.  (1)  Il-Bord għandu jtemm il-proċedura 
għall-eżami ta’ l-applikazzjoni għall-ħruġ ta’ warrant 
mill-aktar fis possibbli.   Il-Bord għandu jagħti 
d-deċiżjoni motivata tiegħu fi żmien tliet xhur mid-data 
meta tkun ġiet irċevuta l-applikazzjoni kompluta u tkun 
ġiet ippreżentata kull dokumentazzjoni addizzjonali 
mitluba.

(2)  Il-Bord jista’ jestendi l-perjodu oriġinali 
ta’ tliet xhur imsemmija fis-subregolament (1) 
ta’ dan ir-regolament, darba biss, u għal perjodu 
ulterjuri ta’ xahar.

(3)  Meta tingħata estensjoni, il-Bord għandu 
jagħti r-raġunijiet tiegħu għal dik l-estensjoni 
u għandu jgħarraf lill-applikant bl-estensjoni u 
b’dawk ir-raġunijiet qabel ma jiskadi il-perjodu 
oriġinali ta’ tliet xhur.

(4)  Fil-każ li l-Bord ma jagħtix deċiżjoni 
tiegħu dwar l-applikazzjoni għall-ħruġ ta’ warrant 
fiż-żmien imsemmi fis-subregolamenti (1) u (2) 
ta’ dan ir-regolament, dan m’għandux jitqies bħala 
approvazzjoni impliċita ta’ l-applikazzjoni, fis-sens 
li għandha titqies li din tkun ġiet miċħuda għal 
raġunijiet ta’interess pubbliku.

Żmien ta’ 
proċessar ta’ 
l-applikaz-
zjoni.

2C  L-irċevuta msemmija fir-regolament 2A 
għandha tkun tispeċifika:

(a)  iż-żmien stipulat li fih l-applikazzjoni 
għandha tigi proċessata;

(b)  il-mezzi ta’ rimedji disponibbli; u

(ċ)  stqarrija li fin-nuqqas ta’ risposta fiż-
żmien stipulat, l-awtorizzazzjoni ma titqiesx li tkun 
ingħatat.

2D  (1)  Jista’ jsir appell minn deċizjonijiet tal- 
Bord quddiem it-Tribunal ta’ Reviżjoni Amministrattiva 
mwaqqaf skond l-artikolu 5 (1) ta’ l-Att dwar il-
Ġustizzja Amministrattiva.

(2)   Kemm-il darba ma jiġix provdut 
xort’oħra fl-Att dwar il-Ġustizzja Amministrattiva, 
jew f’regolamenti magħmulin taħtu, appell minn 
deċizjonijiet tal-Bord għandhom isiru b’rikors u 
għandhom jiġu ppreżentati fir-Reġistru tat-Tribunal 
ta’ Reviżjoni Amministrattiva fi żmien għoxrin 
ġurnata mid-data meta d-deċizjoni tkun ġiet 
notifikata lill-appellant.

2E.  (1)  Mingħajr preġudizzju għall-Att dwar 
ir-Rikonoxximent Reċiproku ta’ Kwalifiki, u minkejja 
d-disposizzjonijiet ta’ l-artikoli 3 u 4 ta’ l-Att dwar il-
Periti, kull persuna li tkun stabbilita fi Stat Membru 
ieħor tkun tista’ tipprattika l-professjoni ta’ Perit f’Malta 
fuq bażi temporanja u okkażjonali, bla ħsara għal ħtiġiet 
oħra li jistgħu jsiru taħt dawn ir-regolamenti, sakemm 
dik il-persuna:

(a)  tkun legalment stabbilita fi Stat Membru 
ieħor bil-għan li tipprattika l-professjoni ta’ Perit 
f’dak l-Istat Membru; u

(b)  tkun ipprattikat il-professjoni ta’ Perit 
għal mill-inqas sentejn matul l-għaxar snin li 
jiġu minnufih qabel l-għoti tas-servizzi meta 
l-professjoni ma tkunx regolata f ’dak l-Istat 
Membru.

Kontenut ta’ 
l-ircevuta.

Appell. 

Kap.490

Provvista 
temporanja ta’ 
servizzi.
Kap. 451
Kap. 390

(2)  Il-persuni msemmija fis-subartikolu (1) 
għandhom jinfurmaw lill-Bord permezz ta’ dikjarazzjoni 
bil-miktub li ssir minn qabel u li tkun tinkludi dan li ġej:

(a)  id-dettalji tal-polza ta’ l-assigurazzjoni 
jew mezzi oħra ta’ protezzjoni personali jew 
kollettiva għar-rigward ta’ indennizz professjonali.  
Dik id-dikjarazzjoni għandha ssir darba fis-sena 
jekk l-applikant ikun biħsiebu jipprovdi servizzi 
temporanji jew okkażjonali tul is-sena;

(b)  prova taċ-ċittadinanza tal-applikant;

(c)  affermazzjoni li tiċċertifika li  d-detentur 
tal-warrant ikun legalment stabbilit fi Stat Membru 
bil-għan li jsegwi l-attivitajiet konċernati u li 
ma jkunx projbit milli jipprattika l-professjoni 
ukoll temporanjament, fil-mument li jippreżenta 
l-affermazzjonijiet;

(d)  evidenza ta’ kwalifiki professjonali u 
akkademiċi; u

(e)  fejn ikun japplika, kull mezz ta’ prova li 
l-applikant ikun ipprattika l-professjoni għal mill-
anqas sentejn matul l-għaxar snin ta’ qabel li jiġu 
minnufih qabel il-provvista tas-servizzi.

 (3)  Meta l-Bord, meta jkun qed jeżerċita 
l-awtorita’ tiegħu taħt dan l-artikolu, iqis illi jkun hemm 
differenza sostanzjali bejn il-kwalifiċi professjonali ta’ 
l-applikant u l-kwalifiċi meħtieġa taħt l-artikolu 3 (2) 
(d) (i) ta’ l-Att dwar il-Periti, sal-punt li d-differenza 
tkun tali li tikkawża danni lis-saħħa pubblika, sigurtà 
pubblika u sikurezza pubblika, il-Bord għandu jagħti lill-
applikant l-opportunità li juri, b’mod partikolari permezz 
ta’ test attitudinali, illi jkun kiseb il-konoxxenza jew il-
kompetenza li qabel ma kellux.

(4)  Il-Bord għandu jivvaluta jekk provditur 
ikunx jeżerċita l-liberta’ tiegħu li jipprovdi servizzi fil-
kuntest ta’ dan l-artikolu u tal-Artikolu 49 tat-Trattat 
li jistabbilixxi l-Komunità Ewropea, jew inkella ikunx 
każ ta’ stabbiliment, skond il-każ u f’konformita’ mad-
dritt Komunitarju u deċiżjonijiet tal-Qorti Ewropea tal-
Ġustizzja.



B  1197VERŻJONI ELETTRONIKA

(5)  (a)  Il-Bord għandu jagħti d-deċiżjoni tiegħu 
fi żmien xahar minn meta jkun irċieva d-dikjarazzjoni 
msemmija fis-subartikolu (2).

(b)  Kull meta d-deċiżjoni ma tkunx tista’ 
tingħata fiż-żmien stabbilit, il-Bord għandu javża 
lill-applikant b’din l-informazzjoni fiż-żmien 
stipulat fil-paragrafu (a).  Il-Bord għandu jestendi 
dan il-perjodu b’xahar għal darba biss.

(ċ)  Jekk il-Bord ma jagħtix id-deċiżjoni 
tiegħu fiż-żmien imsemmi fil-paragrafu (b), 
jistgħu jiġu provduti s-servizzi li jaqgħu taħt dan 
l-artikolu. 

(6)  Persuna li teżercita l-professjoni taħt dan 
l-artikolu għandha tkun meqjusa bħala detentur ta’ 
warrant u d-disposizzjonijiet ta’ l-Att dwar il-Periti, u 
ta’ kull liġi oħra, jkunu japplikaw għaliha bl-istess mod 
u sa dak il-limitu kif japplikaw għal detenturi oħra ta’ 
warrant.”.

5.  Fis-subregolament (2) tar-regolament 10 tar-regolamenti 
prinċipali, minflok il-kliem “l-Att dwar l-Arkitetti u Inġinieri Ċivili 
(Periti)” għandhom jidħlu l-kliem “Att dwar il-Periti”.

6.  L-Iskeda li tinsab mar-regolamenti prinċipali għandha 
tiġi emendata kif ġej:

(a)  minflok it-titlu tagħha għandhom jidħlu 
l-kliem “Log-book ta’ Taħriġ Prattiku skond ir-
Regolamenti dwar il-Warrant tal-Periti”;

(b)  fil-partita 3 il-kliem “l-Att dwar l-Arkitetti u 
Inġinieri Ċivili (Periti)” għandhom jiġu sostitwiti bil-
kliem “Att dwar il-Periti”; u

(ċ)  fil-partita 4 il-kliem “warrant ta’ Perit u 
Inġinier Ċivili” għandhom jiġu sostitwiti bil-kliem 
“warrant ta’ Perit”.

Jemenda r-regolament 
10 tar-regolamenti 
prinċipali.

Jemenda l-Iskeda tar-
regolamenti prinċipali.


